
Moscow nung Russian general
ka bomb agi pokset

Boxing Day test nung Lyon
asayatettsü masayatettsü mejangja

Dimapur, December 22, 2025
(TYO): Dimapur nung ozüng
maliba tensa ka ajurua lir aser iba
atema ozüng amertem aser
administration teinyaktsü tulu ka
lir ta Western Naga Youth Front
(WNYF)-i metetdaktsüogo.

Ozüng alema inyaksangshiba
dang masü saka kijatemi Naga
national groups den sendaktepa
lir ta tenüng amer otiotia inyakba
ya tebilemtsü tulu ka lir ta WNYF-
i DGP, CP Dimapur, SP Dimapur
aser Ceasefire Monitoring
Supervisory Board Chairman
dangi shidi züluogo.

Dimapur nung
amokmerenba, nisung pur aoba
aser tashiyim agi sen saruba ya
teti ataloker. Ozüng amertem liaka
prangpong amertemi asen yimti
nung kecha timtem meli
senzüteper aser iba ajanga
sensotem tsübudaktsür. Kodaser
asenok kümzüka ayutsüpurtem
liaka iba amai inyakdaktsür ta
sensotemi asüngdanger.

Asen police force aser
administration-i tayongzükbatem

Centre-i FNT atema senden amen
ajuruba meteta lir. Senotsü peria
maliba, nübo meperiba aser
putiotsü o yimtenren tensa balaka
nung security mapa inyaktsübaji
tasak. Ajisüaka itemji lir ta sür
kecha meinyaki toktsüba ya tim
masü ta WNYF-isa metetdaktsü.

Dimapur nung sensotemi
ozüng amertem dang lendong
ataloker masü saka
matalokdaktsütsü atema inyaktsü
ayongzüker. Kechiyong ozüng
alema inyaksangshiba ajanga
sensotem timtem aser takoksa
ajururtembo teti atema tarak
aketer saka aibelenertembo
samadoker ta parnokisa ashi.

Director General of Police,
Commissioner of Police,
Superintendent of Police aser
Ceasefire Monitoring
Supervisory Board Chairman
nungeri lendong mataloktsü
atema mapatem inyaktsü
ayongzüker. Public tesemtem
nung dang masü saka nija
tesemtem nunga prangpong-
injang mita aotsüla. Iba ya tai
maket sensotem nem timtem

agütsüba masü saka prangpong
abenertemi asen amokbangba
noktangtsü atema inyaktsüla ta
WNYF-isa metetdaktsüogo.

Külen, India sorkari ceasefire
ground rules ya odang latetba
masü anungji Ceasefire
Monitoring Supervisory Board-i
ground rules shitak inyaka
aotsüla. Kodangsa ozüng alema
inyaksangshidir aibelenertem
merenshitsüla aser ceasefire
tenüng amer ozüng alema mapa
meinyakdaktsütsüla ta WNYF-isa
metetdaktsüogo.

Dimapur nung alirtemi
tamakoktsü ka inyakang ta ashir
masü saka democracy ka nung
nisungtem tetsübu melii alitsü
temeten agüjang ta meshir. Ozüng
amertemi ozüng alema
inyaksangshiba noktangang ta onoki
ayongzüker ta WNYF-isa ashi.

Administration aser police
lenisübai lemtet tajung agitsüla
aser nisung ajaki ozüng
akhümtsübua alitsüsa mapa
inyaktsü ayongzüker ta parnokisa
metetdaktsüogo.

Dimapur nung ozüng amertemi mapa shitak inyakang: WNYF

METETDAKTSÜR:
December 23, 2025 anogo nungi December 26, 2025 tashi Tir

Yimyim nung inyakertem Christmas sodi agir, anungji December
28, 2025 adok nungi dang Tir Yimyim angutsü.

Tir Yimyim azüngertem ajak nem Tsüngrem temeim Christmas
salem agütsür. Tsüngremi Christmas mapang aser teti nenok taküm
aser kibong nung tesünep aser tepela lidakjangma !

~ Yimozülur.

Diphu, December 22, 2025
(Agencies): Assam kübok West
Karbi Anglong district nung
nisung telok kati Karbi Anglong
Autonomous Council Chief
Executive Member Tuliram
Ronghang'er kidang mi senoktsü.

Iba atema Karbi Anglong aser
West Karbi Anglong district
ketdangpurtem Bharatiya Nagarik
Suraksha Sanhita nung Section
163 ozüng agütsüogo.

Karbi nungeri hopta ana shi
lumia lungkak aita arur aser
parnoki Bihar o Uttar Pradesh
nungi Hindi oshi jembirtem
Kheroni jila nungi agientsü
takhangba agütsür.

Iba jila ya Dongkamukam
nung Tuliram'er kidang nungi
kilometer 25 shi pilar lir.

Hindi oshi jembirtem village
grazing reserves aser
professional grazing reserves
nungi meindoktsüla ta lungkak
aitertemi akhanger.

Hombarnep Assam Police-i
tetsürtem dena lungkak aiter
nisung 7 tashi apu. Iba atema

tejashi nung lungkak aitertemi
ozüng alema inyaktsü tenzük
aser Tuliram'er ki rongdoktsü.

Iba mapang security forces-i
lungkak aitertemi
senshidaktsütsü atema injang
khatokdang police ka dena
nisung pezü yiru.

Iba tesemi nisung 800 nungi
1000 shi aru aser police
barricades raksatsü. Parnoki
onok dak lung agi aon aser
superintendent of police dena
police aika yiru ta police
ketdangsür kati ashi.

Karbi Anglong Autonomous
Council nung züngsem Pawan
Kumar-ia ashiba agi lungkak
aitertemi par ki nunga mi
senoktsütsü merang aser gari ka
raksatsü.

"Parnoki ozü kidang mi
senoktsütsü merang saka
security personnel-i noktang" ta
Kumar-i osangbener dang ashi.

Karbi Anglong Autonomous
Council ya Constitution nung
Sixth Schedule kübok Karbi
Anglong aser West Karbi

Anglong districts ketdangsüba
telok ka lir. Tang iba council ya
BJP lenisüba kübok lir.

Assam nung Karbi nunger ya
kin tulutiba rongnung tasembuba
lir aser state nung lisopur nütsüng
yongsük lakh 38.8 nung parnok
11.1% lir. Parnok jakdang Bodo
aser Mising kintem lir.

February 2024 nung KAAC-i
Assam nung tenemlem grazing
land nungi kibong 2,000 tema
meindoktsü atema tetuyuba agüja
liasü. Parnok ya ozüng alema arua
alirtem ta KAAC-i ashi.

Iba nung nisung teimbaka
Bihar aser Uttar Pradesh nungi
aruba Hindi oshi jembirtem lir.

Karbi civil society teloktemi
Hindi oshi jembirtem anema
lungkak aita aser takhangba
balala agüja aruba sülen KAAC-i
iba tetuyuba ya agüja liasü.

February 15, 2024 nü
Kheroni nung Karbi kaketshir
telok ka Hindi oshi jembirtemi
amak aser iba sülen civil society
teloktemi lungkak aittsü tenzüka
liasü.

Karbi Anglong nung lungkak aitertemi KAAC CEM’er ki rongdoktsü

Dimapur, December 22, 2025
(TYO): Nagaland nung Inner Line
Permit (ILP) maparen shitak
inyak otettsü atema Register of
Indigenous Inhabitants of
Nagaland (RIIN) mapa
tenzüktsüla ta Ex-Parliamentarians
Association of Nagaland (Ex-
PAN)-i Chief Minister Neiphiu Rio
dang shiogo.

State sorkari Dimapur
densema state ajungalen ILP
benoktsü lemtetba atema
tenüngsang agütsü. Ajisüaka
ozüng alema arurtem o chichiba
sensotem bendangtettsüsa
inyakyim ka melira tamakok
angutsü ta Ex-PAN-i CM Rio
dangi züluba shidi nung shia lir.

Assam nung tawa ozüng alema
arur meindokbatem Nagaland
telungi arutsü akok. Anungji
chichiba India sensotem indang
temetentem nung mekongshii ILP
mapa akangakanga inyaktsüla. Iba
ajanga dang asen litsü kümzüka
yutettsü aser iba asoshi RIIN mapa
tenzüktsüla ta parnokisa shiogo.

State sorkari October 2024
nungi RIIN tenzüktsü ta
sangdonga liasü saka küm ka
süiaka mapa metenzükba atema
mepelar. Banuo Z Jamir

Commission on RIIN-i July 27,
2020 nung final report agütsüogo
saka tang tashi sorkari
tenangzükba balala agiaka mapa
metenzükteter, ta Ex-PAN-isa
metetdaktsü.

Tang indigenous aser
Scheduled Tribe certificates
agütsüba inyakyim nung
metokmeperi lir aser tim mesüi
amshitsü ana nung lir. RIIN
ajanga dang Nagaland nung
lisopurtem maitsü jangjatsü aser
iba database ajanga ILP mapa
inyakba aser tanga ozüng
maparen tashi itdaktsütsü ta
parnokisa CM Rio dang ashi.

Sorkari lisopur Naga nunger
asoshi physical registration
exercise mesüra senso ajak
adenba maparen ka tenzüktsüla,
saka non-Naga mesüra non-tribal
communities atema dang inyakra
iba ya tailen angatettsü aser
mepetmesü ang adoktsü akok ta
Ex-PAN-isa tekümdangtsü olen
ka lemsatepogo.

Nagaland sorkari tang
inyaktsüla kechiyong RIIN ya
odang yutsüra iba ajanga state
aser nübortem asoshi tamajung
tia ang bentsür arutsü ana nung
lir ta parnokisa ayongzükogo.

Guwahati, December 22, 2025
(Agencies): India sorkari
December 21, 2025 nü Nagaland
sorkar aser Eastern Nagaland
People's Organisation (ENPO)
den senden ka menogo.

Iba senden ya Kartavya
Bhavan-3, Janpath Road, New
Delhi nung Union Home Secretary
menden ser amen aser Frontier
Nagaland Territory (FNT) dak
sendakba benoka lemsatep.

Nagaland sorkar tenüng nungi
Chief Secretary-i anir teshimtet
telok aser ENPO tongti
tanishirtem senden nung denogo.

Iba senden mamendang
December 18, 2025 nü ENPO

aser Ministry of Home Affairs
(MHA) telok tsüngda senden ka
mena liasü.

Iba senden nung central team
nung North East division aser
intelligence agencies nungi tongti
ketdangsürtem aden.

Sendentem amenba sülen
ENPO teshimtet telok den Rajya
Sabha MP S. Phangnon Konyak
dener December 21 nü Union
Home Minister Amit Shah den
ajurutepa liasü.

Idangji parnoki Amit Shah den
Christmas salem lemsatep aser
Centre-i FNT tebilemtsü
koktettsü atema süoki ia bilemba
atema tenüngsang agütsü.

Ex-PAN-i RIIN mapa tenzüktsü rongshir

New Delhi,  December 22,
2025 (Agencies): National
Council of Educational
Research and Training
(NCERT)-i school education
nung advanced technology
dendaktsütsü atema mapa
inyaker.

NCERT-i textbook
development team ka tentetogo
aser parnoki Class 11 aser 12
kaketshirtem asoshi Artificial
Intelligence (AI) indang syllabi
aser textbooks renemtsü ta
Ministry of Education-i
Parliament nung ashi.

NCERT-i class 11 aser 12 atema AI textbooks renemtsü

Dimapur nung mejangjaba nisung tasümang ka nguteta lir
Dimapur, Luchii/December
22 (TYO): Dimapur nung
Traffic Control anasa fly over
bridge tsünglanglen nisung
tasümang ka lir ta December 22,
2025 anepdang 9:46 ako meta
East Police Station, Dimapur
dangi Control Room, Dimapur
Police Commisionerate nungi
telephone ajanga osang ka arua
liasü.

Osang angazüker duty nung
alirtem iba tesem bushia ao
aser non-local nisung (tebur

arishi küm 30-35 tsüngta) ka sür
ali nung mejanga aliba ngutet,
ta Dimapur Police sangdong ka
ajanga ashi.

Tenük kuli alirtem lia
tasümang meita reprang aser
iba nisungba ya talidak ki mali
meshimetsür ka liasü aser pa
kechi ajanga asüar mejangjateti
lir saka shiranga asü südi ta
temulung melemteti lir.

Ozüng agi melaba maparen
ajak tembangba sülen tasümang
ya PM examination/jangjatsü

atema District Hospital Dimapur
Morgue nung bener oa lir.

Iba nisungba ya long pant
den aut sentsü shorts/boxer,
jacket sentsü tanak, sweater aut
sentsü aser tenarong achichilen
metallic earring ka agia lir.

Kibur/kinunger/medemer
temi Officer-in-Charge, East
Police Station, Dimapur den
Mobile No. 7085055020 ajanga
tongteprateptsü ayongzüker, ta
Dimapur Police sangdong
ajanga ashi.

Naga lima Molungkimong nung mezüng Baptist Arogo amenokba anogo 22 December
1872 bilemtetmong sentong agia December 22, 2025 nü amongba mapang ano sayutsüngir
Godhula nüngtem nung ki ka asütsü longzüng ABAM Executive Secretary, Rev. Temsu Jamir
ajanga meshiteta lapoktsüdang tangokba noksa nung angur.

Dimapur, Luchii/December
22 (TYO): Liezocha (Chainage
173.300 KM) aser Kezanu
(Chainage 175.350 KM)
tsüngta National Highway-29

ya tang nungi tenzüka 10
wheeler trucks tashi heavy
vehicles atema lapoker, ta
Deputy Commissioner, Kohima,
B Henok

Gari tulu atema Liezocha aser
Kezanu tsüngta NH 29 lapoker

Kohima, Luchii/December
22 (TYO): Yachem Students'
Union (YSU) 67 buba senden
aser 4 buba Inti Mungdang
takok ngua December 20, 2025
nü Yachem yimdak "Bridging
the Gap" omen nung ajemdaker
munga liasü.

Iba sentong nung
kaketshirtem, lenirtem aser
nüburtem adenshia kanga kera
melenshia aoba lima ka nung
lanurtem teinyaktsü indang
jembia liasü.

Sentong nung o jembir Y
Nuklu Phom PhD, Chairman &
Team Leader,
LEMSACHENLOK, Longleng
ajanga nisung aser lokti
telungzük nung chichiba tawa
aliba jangjatetba ajanga tawa
aliba nung apu alaba tenzüker
ta ashi.

Pai mezüngpur aser mapa
kuma inyaker nungi tenok-
tenoka shisadangertem indang
teratet angatetdaktsü aser tanü
putui shimba lenmang ajanga
tarutsü len anitsü ta ashi.

Century 21 buba nung
technology tejakleni aoba aser
takum libalirutsü temelaba
kumaka, class, sobaliba, kin,
rongsenketzüng, generation
telemsa, technology nung tepila
aliba ajanga lokti nung telemsa
tali adoker, ta Y Nuklu Phom-i
ashi aser lanurtem dang jasa
masü apu yanglutsü ajungshia
liasü.

Tesüiba mapang takok
anguba nung ajemdaker
asükuma malitsüla aser tanen
makai angazüktsü, skill

development, tensa den peta
alitsü, yimya tajung sübatsü
ayongzüka liasü.

Sentong akhumdong Dr. M.
C. Longai Phom, Jt. Director
(NSACS), DH&FW, Nagaland
ajanga kaketshirtem dang
temelenshi shidakba ya pei dak
nungi aser kibong nungi
tenzüker, ta ashi.

Pai kaketshir tentet aser
yimtsüng nung lokti balala
tsüngta amalitep akatsü
nüngdaker, kati ka
akumtsübotepa putu balala
tsüngta tangatettep alitsüla, ta
ashi aser lanurtem dang sobaliba
tajung nung tera ayangtsü
ayongzük.

L. K. Heno Khiamnuingan,
Assistant Commandant, VG,
Longleng ajanga lanurtem dang
meranga inyaktsü, yimya tajung
amshitsü ajungshi aser
bendanga magütsüi kecha
nunga takok mangutsü, ta ashi.

Pai kaketshirtem dang pei
sempet aser tashi lenmang
shidak nung amshitsü ajungshia
liasü.

Sentong nung C Sham-e
Phom, President, Phom
Students' Conference (PSC)
ajanga o tatsüka jembi, kong
Pelao Konyak aser
Changtongya Students' Union
nungi temeja ken aten.

Sentong nung C Lenke
Phom, ARO, Longleng aser T
Yingnyümosa, President, LTSU
menden liasü aser S Shaphen,
Pastor, Alayung Baptist Church
ajanga sentong tenzüka
sarasadem.

Assam Rifles-i sentong balala ayongzük

Dimapur, Luchii/December
22 (TYO): Assam Rifles Public
School (ARPS), Kohima nung
December 22, 2025 nü jeli
Christmas sentong ka school
campus nung ayongzüka
temeim, tesunep aser tepela
osang kaketshir, staff aser
sentong nung adener tsüngta
lemsatepa liasü.

Anepdang tekülem sentong
balaka agia sentong tenzük,
kong kaketshir temi Christmas
ken aten aser sarasadema liasü.

Kaketshirtem nungi choir
ken atenba, Yisu Khrista asoba
indang jilushi aser tsüngsang
balala ajanga shile agia liasü.

Principal, Assam Rifles
Public School ajanga Christmas
salem lemsatep aser sentong
tajung ayongzükba atema
kaketshir aser tesayurtem dang
pelaba lemsatepa liasü.

Pai kaketshirtem dang
anogoshi temeim sayua, yimya
tajung amshitsü aser nübur
tenzüktsü ajungshia liasü.

Maneni Assam Rifles temi
Kohima village nungi Gaon
Burahs tem asoshi jeli
Christmas sentong ka
Hombarnü ayongzüka nüburtem
den tesendaktep akangshia
liasü.

Iba sentong nung arok
tejangraba, nüburtem
ajangzüktsü aser terenlok
maparen balala indang
sensaksema liasü.

Assam Rifles temi GBs tem
den benjong salem lemsatepa
liasü. Sepaitem aser yimtsü-
yimbotem tsüngta tamang
katepba, amalitep akaba aser
kati ka akumtsüboa amshiba
nung tashi itshia iba sentong agi.

GBs temia Assam Rifles tem

dang nüburtem asoshi mapa
tajung balala inyakba atema
pelaba lemsatepa liaaü.

Ano maneni Lerie Colony,
Kohima nung December 22,
2025 nü kitsük-kirong lendong
tulu adoka shishilempaba tesem
aika raksaa liasü. Iba ajanga
dokan kibur aser nüburtem
kanga aoksatep. Iba osang
angashir Assam Rifles temi tzü
ainba gari den nübu teperi yoka
liasü.

Iba lendong nung Assam
Rifles temi yangji aliba fire
service aser civil administration
den yaritepa mi remseptet.

Mi tanaben mejangrutsü
mechi parnoki cooling operations
agia liasü. Iba lendong nung
nisung asü-amaba meliasü. Iba
mi tenzükba mejangjateti lir aser
ketdangsür temi
bushisüngdangba mapang lir.

Dr. M. C. Longai Phom-i December 20, 2025 nü 67 buba
Yachem Students' Union sentong nung jembidang tangokba
noksa nung angur.

Thonoknyu Baptist Church Hon jubilee sentong December 19-21, 2025 anogotem agidang
tangokba noksa ka yangi angur.

YSU 67 buba senden aser 4 buba
Inti Mungdang tembangogo

Dimapur, Luchii/December
22 (TYO): Hombarnü Nature
SBI Foundation ajanga
Seyochung Village Students'
Union den lungjemer
Seyochung village, Kiphire nung
awareness camp aser Swachh
Bharat Abhiyan sentong
ayongzüka liasü.

Project Lead, Nature SBI
Foundation Nagaland, Longtili C
Sangtam-i iba sentong nung
jembidang, nisung takum ka
anema alitsü asoshi

mürekmejuba ya tongtipangtiba
lir, ta ashi.

Sangtam-i jana takong aser
tai bendanga amshitsü rateta
ashi aser yimdaklirtem dang
metzü meshiba tesem, dustbins
aser danga ki o jen anepalua
amshitsü ayongzüka liasü.

Aseli, vice president,
Seyochung Village Students'
Union ajanga Nature SBI
Foundation Kiphire dang
sentong tajung ayongzükba
atema pelaba lemsatepa liasü.

Seyochung nung Swachh Bharat Abhiyan sentong agi



TIR YIMYIM, DIMAPUR SANGTENNÜ (TUESDAY)   LUCHII  (DECEMBER)  23,  2025 33INDIA OSANG

Iba sentong nung sensosanger aser anükapang ajak pelashishia jaoker.

- CENTENARY SENTONG
LAPOKTSÜ -

Dimapur Kangtsüng
Kaketshir Telungjem

- NÜNGSHILUNG
MESHITETBA SENTONG -

Rev. Dr. Subo Nüngsang Jamir

- CENTENARY SENTONG
SHIBANGTSÜ -

Kangtsüng Baptist Arogo
Youth Dept. & Christian

Education Dept.

O JEMBIRTEM

Rev. Temsü Jamir
Executive Secretary

Ao Baptist Arogo Mungdang,
Impur

Rev. Sentisashi
Senior Pastor

Kohima Ao Baptist Arogo

Rev. Jongpong Imsong
Pastor

East Dimapur Ao Baptist
Arogo

ANOGO
27TH - 28TH DECEMBER 2025

TESENTEPDAK
KANGTSÜNG

Live stream video
reprangtettsü @ KANGTSUNG BAPTIST CHURCH

India-i Chittagong nung visa operations anenogo

December 22, 2025 nü New Delhi nung Union Commerce & Industry Minister, Piyush Goyal-i
osangbenertem den jembidang tangokba noksa nung angur. Kasa noksa nung Commerce
Secretary Rajesh Agrawal aser Joint Secretary, Petal Dhillon nata angur.

T hi r u v a na n t h a p ur a m,
December 22 (Agencies):
Kerala education minister, V
Sivankutty-i, state nung nija
school kari school campus
nung Khristmas sentong agiba
nokdanger, North India nung
ama yimsü nung ajemdaker
inyaksangshibaji LDF sorkari
magizüktettsü, ta ashi.

"Kerala nungbo item ama
inyakbaji mangashidang. Asen
state ya secular lir aser school
tem ya yimsü mesüra kin
kecha telemsa makai
angazükba tesem ka lir. School
tem ya telemsa adokdaktsüba
tesem ka mekümdaktsütsü," ta
pai ashi.

Sangh Par ivar-i
ketdangsüba school kari school
nung Khristmas sentong agitsü
atema temelaba magütsüba
osang dak sendakba nung

minister-i iba o ya jembi.
State yimtiba,

Thiruvananthapuram nunga
school kati Khristmas sentong
thinentsüba sülen tsüraburtemi
ibaji anema minister  nem
temepishiba agüja liasü.

Minister  Sivankutty-i,
"Kerala nung aliba school tem
nung Onam benjung,
Khristmas aser Eid benjung
ajak monga arur. Item ama
sentongji a janga dang
tanurtemi parnok tsüngda
meimteptsü aser
akhümtsübuteptsü angazüker,"
ta ashi.

School kar nung Khristmas
sentong agitsü atema sen
sarutepa liasü, saka sentong
thinenba ajanga tanaben sen
meyipa agütsüba sülen
tsüraburtemi ibaji anema
minister  nem temepishiba

agütsü, iba dak sendakba nung
minister-i, "School kar nung
Khristmas amongtsü atema
sen saruba sülen sentong
thinenba ajanga tanaben sen
meyipa agütsübaji a janga
tanurtem melung yirutsür," ta
metetdaktsü.

Paisa, sorkar school süaka
nija school tem süaka ajaki
linük temzüng kübok aliba
tangatetbatem benshitsüla, ta
ashi.

Paisa, school kari dangi
school campus nung Khristmas
sentong nokdangra sorkari
temerenshi agütsütsü,  ta
metetdaktsü.

S i v a n k u t t y - i ,
"Ketdangser tem dang
tekeraba nung item tatalokba
bushisüngdangba sülen report
agüjang ta  tuyutsü," ta
metetdaktsü.

New Delhi, December 22
(Agencies): Tang Bangladesh
nung India anemba tensa mapang
ka nung India-ia Bangladesh
aitsüba den külemi Chittagong
nung aliba Indian Mission nung
visa operations anenogo.

Tawa mejangjaba nisung kari
Sharif Osman Hadi khasetba aser
Hindu nunger ka loktii tepsetba
sülen süngdong nung tasümang
alener rongdokba ajanga
Bangladesh nung tensa kanga
mejungi kümogo.

Süoshi factory nung inyaker
Hindu nunger Dipu Chandra Das
tepsetba sashia aija Ministry of
External Affairs (MEA)-i,
Bangladesh nung longkak aita
India nunger kiojen anema
inyakba o Delhi nung Bangladesh
mission kima longkak aitba naji
medemdangtsüsa masü, ta ashi.

Chittagong nung India
assistant high commission-i staff
tem aser kiojen kümzüktsü atema
visa operation anenogo.

Security dak sendakba nung
IVAC Chittagong nung aliba
Indian visa operations December
21, 2025 nungi tenzüka mapang
kecha telatet makai shibanger, ta

Indian Visa Application Centre
(IVAC)-i metetdaktsü.

Delhi nung MEA otongdar,
Randhir Jaiswal-i Bangladesh
nung interim sorkar dang Dipu
tepsetertem pua temerenshi
agütsütsüla, ta takhangba
agütsüogo.

Ano külen Bangladesh nung
foreign affairs adviser Md Touhid
Hossain-i, "Iba tatalokba ya
minorities security dak sendakba
ama dangbo mezüngshitsüla. Pa
ya Bangladesh senso ka liasü aser
Bangladesh-i mera agia
inyakogo. Iba tatalokba dak
sendakba nung nisung aika
puogo," ta metetdaktsü.

Paisa, New Delhi nung aliba
Bangladesh Mission kima
longkak aitba ajanga Bangladesh
high commissioner aser par
kibong kanga amokmerenogo,
ta ashi.

MEA otongdar Jaiswal-i,
"India-i Bangladesh tensaji mita
dang reprangdar. Onoki
Bangladesh ketdangsertem den
maneni tongtepratepdar aser par
linük nung minorities anema
inyakba atema tebilemtsü akaba
lemsatepogo," ta metetdaktsü.

New Delhi, December 22
(Agencies): Hombarnü Kerala
Chief Minister Pinarayi Vijayan-
i, Palakkad nung loktii tepsetba
Ramnarayan'er kibong nem ochi
obendang agütsütsü, ta nangzük.

Kerala nung Palakkad District
kübok Walayar nung lokti kati
Chhattisgarh state nungi
Ramnarayan tepsetba dak
sendakba nung Chief Minister-i,
iba tatalokba ya taoksatsüka lir,
iba ama tatalokba ya khenyongi
magizüktsütsü, kechiyong item
ama tatalokba ajanga Kerala
tenüng menüktsür, ta ashi.

Aibelenertem nem temerenshi
tulu agütsütsü, ta Vijayan-i ashi.

District police tongti leniba
nung special investigative team
(SIT) kati iba tatalokba
bushisüngdangdar, ta pai
metetdaktsü.

Sorkaria iba tatalokba
asadangtsü aser takoksa angur

kibong nem senotsü teyari
agütsütsü, ta pai ashi. Paisa,
tarutsü nungbo item ama
tatalokba nokdangtsü atema ajaki
longjemer inyaktsüla, ta ashi.

Kerala nung opposition
Congress aser takoksa angur
kibongi state sorkar dang senotsü
temenok agüjang aser SC/ST
(Prevention of Atrocities) Act
ozüng kübok iba tatalokba
bushisüngdangang, ta takhangba
agütsüba sülen anogo ka lir CM-
i item o jembia liasü.

Arrshi küm 31 Ramnarayan'er
adianu kati, sen lakh 25 temenok
den külemi tanga takhangba
magütsü tashi par kibongi
tasümangji magizüktsü, ta
metetdaktsüogo.

Walayar anasa aliba
Kizhakeattappallam nung
Ramnarayan-i auya, ta tai
tonglokja lokti kati Bodhbar
aonung pa zükseta liasü.

Palakkad nung loktii tepsetba ken
o bushisüngdangdar: CM Vijayan

New Delhi, Luchii/December
22 (Agencies): Hombarnü Chief
Election Commissioner (CEC),
Gyanesh Kumar-i, mapang shia
electoral rolls merüktettsü
nüngdak, kechiyong voters roll
nung India sensotem tenüng
dang alitsüla, ta metetdaktsü.

Telangana Booth Level
Officers (BLOs) den jembidang
Kumar-i, alima nung democracy
linük tulutibaji India lir aser India
nunger election system nung
tamendakdakji nenok lir, ta ashi.

Electoral roll merüktettsü
atema BLOs-i kanga nendaka
aser ochishia inyaktsü nüngdak,
ta pai ashi.

Paisa, alima nung democracy
linük tulutiba nung election agiba
inyakyimji alimai repranga atar,
ta metetdaktsü.

Mezüngbuba Special
Intensive Revision (SIR) mapang
nung Bihar nung aliba BLOs-i
tongti shilem agia liasü, aser SIR
shilem tasembuba agibaji

Telangana-i linük dang sayutsüla,
ta ashi.

Paisa, Bihar nung SIR
inyakyim kanga junga tembanga
liasü, ta shisem.

Bihar nung taila voters lakh 7
liasü, asürtem lakh 22 liasü aser
voters lakh 36 bo teti atema
tesem melenshir liasü. Bihar nung
final voters list nung voters crore
7.5 liasü aser iba nungji tashishiba
kecha maliasü, ta paisa
metetdaktsü.

"Mapang shia electoral rolls
merüktettsüla. Temsüa alirtem
dang electoral roll nung
züngoktsüsa inyaktsüla. Iba ya
nenok teinyaktsü mapa lir aser iba
ya democracy atema kanga
tongtibang. Democracy tashi itta
alitsü atema mapang shia
electoral roll merüktettsüla," ta
Kumar-i metetdaktsü.

Kasa sentong nungji
Telangana Chief Electoral
Officer, C Sudharshan Reddy-ia
jembia liasü.

Mapang shia electoral rolls merüktettsü nüngdak: CECSchool nung Khristmas amongba menokdangtsüla: Kerala minister

Chuba masü tilar, takar masü sensaker

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Tsüngrem chir Yisu Khrista nisung kümer alimai arutsü
küm 700 shi lia, Isaia ainkeri alima ramoka yimsü
asütsü asoshi Tsüngremi alima yimjung asoshi chuba

chir ka yoktsü aser pai yimsü asütsü ta shinba o nung Yihuda
nungertemi kanga amanga liasü. Anungji, iba tenangzükba
shin o ji tsüraburtemi pei chirnurtem dang aser chirnurtemia
pei chirnurtem dang ta mamadoki renema alitsü asoshi otsü
küma shia aru. Iba ama, talisa, Yihuda nungertem rongnung
parnok bendanger yimten talenba nungi kümzüktsü asoshi
kümtetdakba, Messiah, ka arutsü ta tamang tulu nung
yongyaa alidang Yisu Khrista alimai aru. Ajisüaka, 2 Korint
8:9 nung yamai ashir, “ Kechiyong asen Kibuba Yisu Khrista
takar liaka, ajisüaka Pa sensakba agi nenok takar
kümdaktsütsü asoshi Pai nenok atema sensaker aküm. Iba
Yisu Khrista Taochi nenoki metet.”  Kodang, Isaia-i shinba
den Yisu asoba yimyaji medemdangdir, kodaser David chuba
kidong nungi yimsüsür aser chuba chir sensaker aser tilar
kümer, tangar kima nashi ki ka nunga asotsüsa atalok ta
bilemdanga angatettsübaji kanga tongtibang akümer. Aji
oda, Tsüngrem chir Yisu Khristaji asenok alima purtem
tesama tia nungi kümzüktsü asoshi nisung kümer aruba dang
masü saka takar chir agi sensaker aküm aser chuba chir agi
tilar aküm ta asenoki angatettsü. Tsüngrem temeimji yangji
lir. Ashiko, Y isu Khristaji chuba amaika aru asübo,
sannükertem ama sensaker tilartemibo Pa anasaia
moutetla. Aji oda, zütsüra aser togimra agi shirangertem,
temenen tanela agi pua alirtem, nüktapangtatsürla to aser
tasür kinungertem to agi chubaji kodanga majurutetla. Yhuda
nungertemi Tsüngrem chir arubaji alima yimten Rome yimli
kübok Israel nunger alena alibaji salatsütsü asoshi arutsü ta
yongyaseta ataa liasü. Ajisüaka, Tsüngrem chir nisung kümer
alimai arubaji, Yihuda nunger asoshi dang masü saka alima
meimchirtem ajak, Rome yimten talenba dang nungibo
kanga agia tesashiba aser tamajungba, temenen talenba
nungi kümzüktsü asoshi aru. Aji oda, Tsüngrem chir ka nisung
kümer alimai aruba dang masü saka Tsüngrem chir takar agi
sensaker nisungang ka kümer aruba Temeimji , atangji,
kecha dena asadangtsü makok. Asenoki iba temeim tuluji
koda angatettsü ? US nung 20th century tetenzüklen kanga
nüngtugusa aienba Plastic Surgeon ka tenüng agi, Maxwell
Maltz liasü. Kenü anogo pa aliba tesem anasa kitsükkirong
lendong tulu atalok aser iba lendong nung nisung kati par
tsürabur anaprongla iba mi lendong nungi kümzüktsü asoshi
merang . Ajisüaka mekümzükteti tetsü o tebu na prongla
rongset aser paa tejak dena kanga mejungi arong aser pa
tejak tereprangtsüji kanga mejungi mojing jak-ang mesüka
küma adok. Pai ibaji Tsüngremi par kibong atakatemer ta
bilema kanga jashi aser pa kinungtsüia dena pa
majutettsüsa pai pasasa takdang telong nung shibanga yur
ali, anungji shingaia pa majurutet. Iba ama shisabolu mapang
ka, pa kinungtsüi par yimti nung plastic surgeon Dr.Maxwell
Maltz ajurutsü bilemtet, anungji lai doctor-ba dang jagi oa
pa kinungbo tejakji plastic surgery agitettsü asü magitettsü
ta asüngdang, idangji Doctor-bai kanga junga agitettsü ta la
dang ashi, anungji pelashishia kinungtsüji meyipa orr la
kinungbo dang iba osangji ashi, saka la kinungboi memulung
aser pa kinungtsüji pa anasai arutsüa memela. Iba tejashi
nung, ano tanaben kinungtsüji Dr.Maxwell ji bushia ao aser
ashi, “Doctor, nie kechi-komaka mepishiyonga kü kinungboi
mangatsü, anungji ni pa den külemi alitsü asoshi nai kü
tejak ya-ang pa tejak ama raksajang, disfigure süjang, idangji
dang küna kasasa akümtsü aser pai ni ajutsü mulunga
akümtsü,” ta ashi. Iba o jagi doctor-ba mulungjang nung
kongshi aser pai pa dena kinungtsü denji par kidangi la
kinungboji ajurui ao. Par ki tonger külen, nisungba shibanga
aliba takdang tema nungi, “Ni Dr.Maxwell, na ajurutsü arua
lir,” ta ayimoktsü saka nisungba jagi ola madok. Anungji,
Doctor-ba jagi tanabena ashi, “ Nü kinungtsüi kü dang nena
külemi litettsü asoshi la tejaka nü tejak ama yanglujang ta
ashir, ” ta ayimoktsü. Iba temeim olaji angshir nisungbaji
tanemi pasasa takdang kishiji lapoker adok . Tsüngremi
asenok temenen purtem kümzüktsü asoshi alimAai
sensaker aser tilar kümer arubaji iba tatalokba nung
kinungtsüi kinungbo ajurutsü asoshi la tejak dena raksatsü
mulungtetba temeimji mesüka lir. Iba temeimji kodaser
asenoki amadoktsü aser amajok kümdaktsütsü ? Iba
Tsüngrem temeimji tanü Christmas amongba ajanga ano
khen nenshia bilemtetdaktsür.

"Manokshiba Lung"
~ Sakurepla Longkumer

(Yashi adok nungi...)
Tanur asemi mezüngbo tebu nem tatok agütsütsü o angashidang, kanga dang

memulungi liasü saka jembia aodang parnok mulungjang nung tetsüi ashiba o jagi
kongshi aser tatem nung tatok agütsütsü mulungteter iba aonung süidaktsü.  Hopta
ishika süir külen, Taochilai anir tenu parnok tebu alidak ki bushia temulung nung tashitsü
aser tejembitsü jenti bener tebu dangi ao. Tebur kidangi ayaketa atu nung, tantsür ka
den tanur ka atep nung mener angu. Taochilai la den jembidang yakta dang tantsüla
jagi Medem Medem ner tanur asem kidangi arua lir ta pelaseta kinungboji aja. Idangji
taktang telung nungi tebuji tenük nung nüktzü mesemi tsünger adok. Tanur asemi
tebu angudang khenbo aoksa kechiaser tebu sorubangro to akhi ama masü saka ku
tanak ajakto tambur asa taor ama mesünga kümer temang nung tashi kangabo mali
kümer liasü. Tebui par asem den salemer otsü atongtsü amen. Taochilai tebu dang par
asem züngtemer joko mapa asoshi tatidang balala agüja lidar aser parnok lia aruba
otsütem tatsü agi ashidang, tebui yakta dang par asem tsüngdang mokrema kümer
pai parnok den mejungi benshiba asoshi tatok meshia ajep. Par asemi tebu ajepba
ngua, atangji tebui pa aibelenba indang bilemteta aruogo ta angatet aser jabasoi
yakta dang tebu dang par asemi tatok agütsüogo, anungji pa temulung süngzükang
aser parnok ajak anema taküm tajung nung lungjemdaktsüba asoshi Tsüngrem nem
tenüngsang agütsüdi ta shir tebu kinungtsü aser tanurji jar parnok ajaki Tsüngrem
dang tepela ola yoka sarasadem. Sarasademer külen tebui tanur asem dang pai par
kibong ayatai jenjangi lua raksatsüba yong Tsüngremi pa merenshi aser ita aika yipden
nungi saktsü mekoki shirang aser iba shirangba jagi pa sentsü ajak melena kümadok
aser tanübo tangar ama inyaka alitsü tashi mali ta ashi. Joko pa temang tashi maitba
dang akümer aser pa pension jagia par kibong meperir ta alidang, pa kinungtsüi tia ka,
pa medoktsüi dokan ka lapoker iba jagi kibongji mesür ta ashi.

Item o angashidang tanur asemi tebu dang jashia aruba ajak amadoker aria bilemba
mulungsentsü agi asüng aser tetsüi ashiba ama parnoki joko tejashibatem ajak
amadoktsü aser telungjem aser teputep nung teka amteper aotsü mulungtet. Joko par
asem  tebu den süngo jema kazür kidangi aotsü mapang atong. Idangji tebui tanurtem
dang tetsüa koma lir aser la kodanga mesendoki la ali wadang tembanger Tsüngremi
maja tashi meima alitsü aser anepalutsüla ta shir parnok pelatepa senshi. Tebu den
iba anogo parnok ajuruteper tatok agütsütepa otsü oben jembir senshibaji temoatsü
anogo ka liasü aser par asem mulung nungi khu taret ka endok amai aküm. Ki tonger
tetsü dang tatalokba ajakji tanurtemi ashidang, tetsü kanga pelaa liasü aser lai
chirnurtem dang ajangla asen Tsüngremi dang asen taküm nung meperiba aser
mabensaba ajak Pai mapang shitak nung abensatsür ta shia lai Tsüngrem tenüng
asang.

Tsüngremsa tajungtiba :  Anepdang yakta ajepba ola mesük aser ano sarasademba
olaa mesük ta Ashilar ki tsütsü nungi ola tulu adok. Ya tanepbo kechi asü ta kiyongertem
aoksatep aser yabo langka kar atalok asü südi ta Ashilar kidangi aritepa ayaketa atu
nung, Ashilai anir tanurtem ajak apudaker, teka mekanger Tsüngrem nem tenüngsang
agüja liasü. Sarasadem temer ya koda asü ta asüngdang nung, sorkar mapa asoshi
Taochilai anir tenu par asem tatidang agütsüba, par asemprongla sorkar mapaji anguba
tepela nung Tsüngrem nem tenüngsang agütsürba liasü ta Ashilai sentepa alir
kiyongertem den lemsa. Iba osang tajungji angashia, Aya! Kibong ka nungi khen nunga
tanur ajaki takok tulu yamai ya angur na ta aoksaba den tepela pelateper ta iba
anepdangji süidaktsü.  Tanur asemi tetsü temeim den pei taküm nung Tsüngremji
tiyongtsü sür jajaba agi, parnoki takar tulur kibong ajak ajateta takok marok tulu angu.
Alima nung khuret tulu ajuruakasa, Ashilai anir tanurtemi kodanga Tsüngrem temeim
mamadok aser kechi tensa arudir aruaka, Pai tajungtiba dang inyaker ta asübaji
temulung nung yur parnoki anogo aben jajaba agi Tsüngremi lar kibong atangji nung
moatsü aser parnoki bilemba dang nungibo taliang moatsü.

Amitsür kibong ka nungi tulur asem tashi adoktsüsa Tsüngremi moatsür nu ta ano
tali dang Pa tenüng asang.  Takok anguba tepela osangji Ashilar yimti nung alir ajaki
angashia ao aser yimer ajaki, par pezüi junga aliba agi, Tsüngremi moatsür ni ta shia
tatishitsü aser tangazüktsü tulu angu. Tanur asemi tebu danga parnok takok anguba
tepelaji lemsatep aser joko par asemi tetsü aser tebu akümli medembang tashi yaritsü
ta shia parnoki anüng ajak ajateta tuaka aser ali telungtiba jagi ai nunga, Tsüngrem
temeim sa tajungba aser tuluba ta Pa tenüng sangjen asang.

Tsüngremer temeimji kecha agia asadangtsü makok. Anüng ya kaket ka asü asübo
aser alima nung aliba tzüyimtem ya kolem nung inokba mozü(ink) ka asü asübo,
Tsüngremi asen taküm nung temeim aser taochi sayuba ya züluaka mezülumatsü ta
Ashilar aser Medembar yimti ana nung aliba nüburtemi ola tashi agi ayimten. Tsüngrem
tsüngdangbo shiri ajemalua Pa kübok nung lidir, par mesüra lar kibong aser takümjibo
Tsüngremi tematiba jenjang nung ajungketer ni ta nüburtemi Ashilar kibongji atishia
putusa putu lar kibong indang otsü jembi.

(Iba Yimdangjem otsü ya Tir Yimyim aser Bookipedia nati ayongba
toktep nung shilem agirtem)

O  tajung
"Lai shisatsü ka-a la tepang lapoker; aser la temeli

nung yimlibilem ozüngji alir".   (A. Shin 31:26).
Japan nunger shin o ka nung yamai shia lir,

'O tajung ka  ajanga asükwa (Winter) ita asem
lema lidaktsür'.

O tajung ajanga meimchir  tanela
peladaktsür. O tajung ji  temeim nung inyakba,
chijiba medemer ta sayuba aser  liba o  tajung
jembiba ajanga akümtsübu sayur. Tejen Lai
Apijemtsü Shin nung asenoki azünger, iba
konang oji asenok ajak asoshi  lir.

 Bendangba taküm nung o tajung jembiba
aser mapa tajung inyakba nung jangratem
ngutet. Pai anogo shia nisung ka  peladaktsütsü
asoshi meranga inyakba kaji o tajung ashiba
aser pa yimya tajung ajanga adianu ka
peladaktsü, mapa  inyakba mapang pai teti
dang tangari mapa tajung inyakba  nung
tenungsang o ashi, kiyonger nem pa teyari teka
agütsütsü aser tajungshi o ashitsü asoshi
kanga teküra. Item  mapa inyakba aser jembiba
ajanga tangar peladaktsüba dang masü saka
pa taküm nunga tepela liasü.

Asenok nisung shia iba ama o aser mapa
tajung ajanga asen Khristan taküm nung yimsü
südaktsüra alima asoshi koda tajangzük
asütsü?

2025 küm India nung Khristantem aikati reshikangshi ajangshiogo

Yongshei Village Baptist Church, Longleng küm 75 Jubilee mong nüngtem nung nüngshilong
sayaba sülen tangokba noksa nung angur. Noksa nung Longleng DC, W. Manpai Phom aser
Phom Baptist Christian Association (PBCA) Executive Secretary, N. Tialemba Phom na den
tangartem angur. Yongshei Village Baptist Arogo küm 75 Jubilee mong ya December 19
nungi December 21, 2025 tashi omen "Ya tashi Kibubai asenok yariogo" nung ajemdaker
among. Jubilee nung tongti o jembirtemji Executive Secretary PBCA, N. Tialemba Phom;
Youth with a Mission, New Delhi, C. Shaoang Missionary; Chairman & Team Leader
Lemsachenlok Longleng, Dr. Y. Nuklu Phom aser Literature Secretary PBCA, M. Moishen
Buchem nunger liasü.

December 22, 2023: Taküm
küm mezüngbuba ita January
nung Arunachal Pradesh state
nung sorkari, state nung 1978
küm agizükba anti-conversion
ozüng asentenshir benoktsü, ta
sangdongba mapang nungi
tenzüka linük nung Khristan
nütsüng million 30 atema küm
tasen mejungi tenzüka liasü.

Arunachal nung nütsüng
shilem 30 shibo Khristantem lir.
Iba state nung Khristan nütsüng
teimba dang akümba
nokdangtsü atema sorkari anti
conversion ozüng asentenshir
benoktsü sangdonga liasü.
Ajisüaka Khristantemi
temelung ilaa mekümi tasü itta
nokdak. March ita nung
Khristan lakh 2 shi sta te
yimtiba,  Itanagar nung
adenshir longkak aita liasü.

Arunachal nung
Khristantemi, iba ozüng ya
yimsü temeden anema lir, ta
shia longkak aita liasü.

February ita nung Rajasthan
state nunga sorkari anti
conversion ozüng ano tesashiba
benoka yimsü melentsü
tebilemba alirtemi anogo 60 jelia
ketdangsertem nem
metetdaktsütsüla, ta tuyua liasü,
iba sülen September ita nung
anti-conversion bill ji agizük.

July ita nung Uttar Pradesh
nunga anti-conversion ozüng
yanglushia iba ozüng tesashiba
aküm aser ken o benoktsü
atema Hindu vigilante groups
densema ajak nem temeden

agütsü. Iba ozüng kübok tai
tonglokja alir kati 'aibelen masü'
ta  kuli magütsütet  tashi
aibelener ka ama züngshir.

Taküm December ita tashi
nungbo India tesem balala nung
Khristantem anema inyakba
tatalokba 834 liasü (United
Christian Forum data), aser
ibaji 2024 küm den
medemdangra shilem 14 agi
teimba lir.

Taküm Uttar Pradesh nung
Khristantem anema inyakba
tatalokba 95 liasü aser
Chhatt isgarh nunga
Khristantem anema inyakba
tatalokba 86 liasü. Taküm July
ita nung Chhattisgarh nung
Kerala tsür nun ana nem tai
tonglokja pua liasü.

Rajasthan nung anti
conversion ozüng agizükba
sülen Jaipur nung lokti kati
Khristan 20 amak aser Laishiba
rongdoktsü.

India nung anti conversion
ozüng kübok Khristan 3,000
dak tali puogo. Iba ama tensa
ajangshiaka Arogotem taliba
longjemshi. Denominations
tebendang kecha makai
Arogotemi longjemer nokdak.

Jharkhand nunga Arogo
balalai longjemer anti-
conversion ozüngtem anema
nokdak aser küm tomlen tashi
nungbo pastor 150 chiok.

October ita nung Supreme
Court-i Uttar Pradesh nung
Khristan 20 anema benokba
ken o nung Khristantem

metenja obendang agüja liasü.
Supreme Court-i,  nija ka
yimsüji sorkar i azüoktsü
makok, tamang jenjangji pei
temeden lir, ta metetdakja
liasü.

Iba obendang agütsüba
sülen Bareilly nung Bishop
Ignatius D'Souza-i, SC-i
agütsüba obendang ya
'democracy tanaben asoba lir'
ta metetdakja liasü.

November ita nung Catholic
Bishops' Conference of India
(CBCI)-i Supreme Court dang
Rajasthan nung anti conversion
ozüng agientsü atema
temepishiba agüja liasü.

Rajasthan nungsa ozüng
tasenba kübok tai tonglokja
alirtem anema kuli tai agütsüba
court-i jangjaba sülen Khristan
missionary ana chioka liasü.

Uttarakhand nunga
Khristantem anema inyakba
tatalokba aika liaka women's
prayer networks-i Laishiba
5,000 dak tali lema agütsü.

Ano Khristan lenir karibo,
India nung Khristantem
reshikangshiba ya Arogo
yangertsü atema tamendakdak
liasü, ta ashi. Mission India-i,
northern India nung aliba
hospital balala nung nisung
8,000 dak tali baptiogo ta
metetdaktsü.

Andhra Pradesh nung Dalit
nungertemi ayongzükba revival
sentong balala nung nisung
10,000 dak temai Khrista
agizüka liasü.

December 22, 2025: India
nung tang mezüng Karnataka
state nung tesempa o jembiba
anema ozüng ka agizükba Arogo
lenirtemi pelaa agizükogo.

Iba ozüng ya ajanga
Khristantem densema nütsüng
ajema alirtem anema tesempa
o jembiba nokdangtsü, ta Arogo
lenirtemi metetdaktsü.

December 21 nü osangbener
den jembidang Bengaluru nung
Archbishop, Peter Machado-i,
"Terenlok aliba loktiliba ka nung
iba telemtetba agiba ya kanga
junger. Iba ozüng agizükba
ajanga loktiliba nung tesünep
raksatsürtem nokdangtsü," ta
ashi.

Karnataka nung Congress
Party-i aniba sorkari December
18 nü Karnataka Hate Speech
and Hate Crime (Prevention)
Bill, 2025 agizüka liasü. State
assembly nung Bharatiya Janata
Party (BJP)-ibo iba ozüng
anema nokdaka liasü.

Tesempa o prokba,
osangkakettem nung adokba
mesüra tesempa o
ajungkettsüba nokdangtsü,
aibelenertem nem temerenshi
agütsütsü aser  takoksa
angurtem nem temenok
agütsütsü nükjidong nung iba
ozüng benoka agizük.

Tesempa o jembiba ken o
nung aitsürtem küm 7 tashi
tepuokdak ayutsü akok aser
senchi ? 50,000 tashi achitsü.
Ano aiben aibelenertembo küm
2 nungi 7 tashi tepuokdak

ayutsü aser senchi ? 100,000
tashi achitsü akok.

Peter Machado-i, "Tang
tensa mapang ka nung iba ama
ozüng ya kanga nüngdaka liasü,
kechiyong tilater i nung
minorities anema inyaker aser
amokmerener," ta ashi.

Iba bill ya sta te Angh,
Thawar Chand Gehlot dangi
yokogo aser pai sign asüba
sülenbo ozüng akümtsü.

Bengaluru nungi Khristan
MLA, Ivan D'Souz-i, "Iba
ozüng ya alia oa inyakertem
azüoktsü atema lir. Tesempa o
jembiba ajanga tsükchitep
adokdaktsür aser tamangba
yimsü, kin aser atsüapong nung
ajemdaker rara adokdaktsür,"
ta ashi.

All India Catholic Union
otongdar, John Dayal-i,
mangatettep adokdaktsütsü
nükjidong nung inyakba
mapatem nokdangtsü atema
iba bill ya agizükogo, ajisüaka
karibo tim masüba nung iba
ozüng amshitsüa akok, ta ashi.

Jesuit putir, Louis Prakash-i,
"Hindu BJP pusemertem atema
tesempa agi inyakba mapatem
ya election hadir ka kümogo.
Anungji iba ozüng ya ajanga
parnok nokdangtsü," ta ashi.

Jesuit putir, Cedric Prakash-
ia, tesempa o jembiba ya Hindu
yimsü alia amangertem atema
yimya ka kümogo; parnoki
Muslim, Khristan aser Sikh
nungertem anema tesempa o
jembir, ta metetdaktsü.

December 22 ,  2025:
November 21, 2025 nü Niger
state nung aliba St Mary's
Catholic boarding school ka
nungi tanur 300 dak tali aser
tesayur  12 puer  aoba
mapang nung tanur  50 bo
jena oteta  l ia sü ,  a ser

December  8 nü  sorka r i
parnok 100 shi kümzüka
liasü ,  t a  Chr ist ian
Associa t ion of  Niger ia
(CAN)-i metetdaksü.

Tang tesüsa Khristmas
a tongtsü  anasa  sorka r i
tanüngba tanur 130 prongla

kümzükogo, ta sorkar osang
ka ajanga metetdaktsü.

Nigeria Tir Bola ?Tinubu
indang otongda r  Bayo
Onanuga -i X a janga ,
"Kiralongrartemi puer aoba
tanüngba tanur 130 prongla
kümzükogo," ta metetdaktsü.

Niger nung Khristan school ka nungi apuba tanurtem chiokogo

Karnataka nung ozüng tasen ka
Arogo lenirtemi pelaa agizüker

AO OSHI ANGAZÜKDAK:
TANÜ ANGAZÜKTSÜBA OJANG

Tsüngrennak
(n) tsüngren tanakla ( balck crab)
* Tsüngrennak ya kangabo mesola.
Tsüngrennük
(n) tsüngren tenük amai temeyong tezülen temezüngküp shizüka
aluba (hangnail)
* Tsüngrennük alura jet ta mejepdoktsüla.

NAI-A YA METETTER

Saudi Arabia-i "world's largest digital solutions
hackathon" atema Guinness World Record ka
yangluogo. Iba otsü tasen ya Ministry of Interior-i
Tuwaiq Academy den külemi yaritepa Absher Tuwaiq
Hackathon ayongzükdang yanglua liasü. World's
largest digital solutions hackathon nung nisung
2,059-i shilem agia liasü.

Itanagar, December 22,
2025 (Agencies): Ganga
Market, Itanagar nung aliba
Masjid anasa alir Muslim
nungeri akshi ayokba anema ola
adokba Arunachal Pradesh
Indigenous Youth Organisation
(APIYO) aser Itanagar Youth
Federation Arunachal (IYFA)-
i telangzüba agütsüogo.

Arunachal Pradesh ya
lisopurtem teimba ser aliba state
ka lir aser idaki lisopurtemi pei
chiyungtsü aser libaliro benshir
ta telok anaprongi ashi.

Akshi ayokba ya sobaliba
nungi benshia aruba aser lisopur
aika atema ozüngi melaba mapa
ka lir. Anungji kija mesüra telok
shingaia lisopurtem sobaliba
mesüra rongsenketzüng
maparen nung meinprongtsü
makok ta APIYO aser IYFA-i
metetdaktsüogo.

"Onok sobaliba nungi
chiajema aruba nung
tenokdangba agütsüba kodanga
magizüktsü. Kati ka
akhümtsübutepa, külemi lia aser
state nung aliba kin balala

ajanga sobaliba agizüktepa
alitsüla" ta IYFA president-i
ashi.

APIYO aser IYFA
züngsemtemi iba tesem
semdangdang Masjid anasa
"Masjid Colony" ta ser
signboard ka enoka aliba
agienogo. Tamangba yimsü reju
ka amshia kiyong tenüng ajabaji
tim masü aser iba ajanga ajak
temeyoktep aliba loktiliba nung
mepetmesü adoktsü akok ta
parnoki ashi.

Telok anaprongisa
Arunachal Pradesh nung
lisopurtem maitsü aser
senmang sayua colony aser
kiyong tenüngtem ajatsüla ta
nenshia ashi.

APIYO aser IYFA
züngsemtemisa "Masjid Colony"
ta aliba official records,
landmarks aser tenüngtem
melenshitsü atema bangdakpur
dang metetdaktsüogo.

Arunachal lanur teloktemi 'Masjid Colony' signboard agien

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük, 11. teronem,
12. Sempa, 13. Jahaz.

TIPLEN :
1. Telok, 4. Aluru, 6. Ozüng, 8. Emk,
9. Kin, 10. Teti, 12. Süir, 13. Jen,
14. Ola,  16. Talak, 17. Mazük.

TIPLEN

1. Inyaker ajangtetba - (3)

3. Bangsemo adokdak - (5)

6. Shitak mesüi inyak - (7)

7. Ya mimong nung angur - (3)

9. Reprangzük - (4)

10. Tasola - (5)

11. S _ _ _ _ - (4)

13. Yagi ajak ashioktsür - (3)

15. Ki aokba oset - (7)

17. Ak shi nung inokba tasen - (5)

18. Ishika - (3)

LANGTSÜNGLEN

1. Meshidak - (3)

2. Tanaben soshir - (7)

3. Iba anogo - (4)

4. Meshi - (3)

5. Yagi mi tsükloker - (9)

6. Shi tapu ka - (9)

8. Yagi ayimer saka ozü masü - (3)

9. Ajokba shiruru  ka - (7)

12. Inyaktet - (4)

14. _ _ _ hi - (3)

16. Akümli nungi pilar - (3)

1 2 3 4 5

6 7

8 9

10

11

12

13 14 15 16

17 18

Guwahati, December 21,
2025 (Agencies): Dhubri
district nung Anchalik
Panchayat Member kati
Prohibition of Child Marriage
Act, 2006 alema inyakba atema
mapa nungi anentsüogo.

"74-Patamari Gaon
Panchayat nung Anchalik
Panchayat Member (APM) ka
mapa nungi anentsür" ta Dhubri
District Commissioner Amir Ali-
i ashi.

Amir Ali-i child marriage
nung shilem agi aser Panchayat
Election, 2025 atema affidavit
agütsüba nung osang tai agütsü
ta Renuka Khatun-i ken o
benok.

Iba ken o ya ACS, Election

Guwahati, December 22,
2025 (Agencies): Meghalaya
sorkari Class 1 tashi curriculum
nung Khasi aser Garo oshitem
dendaktsütsü metetdaktsüogo.

Iba mapa ajanga
kaketshirtem tanur asüdang
nungi state nung lisopur sobaliba
meteta akümtsü ta

ketdangsürtemi ashi.
Iba mapa ya tanurtem dak

sobaliba maitsü lidaktsütsü
atema tenzüker ta Chief
Minister Conrad K Sangma-ia
metetdaktsüogo.

Kaketshirtem tanur
asüngdang pei pei oshi nung
angazükra iba ajanga kibur

akümer aser temulung
uludaktsür ta pai ashi.

Taruba academic year nungi
textbooks tasentem nung
optional asütsü aser iba sülen
nungibo mandatory akümtsü
kechiyong school aika nung
parnok syllabi renemogo ta
ketdangsürtemi ashi.

Meghalaya nung Class 1 tashi Khasi, Garo oshitem züngdaktsütsü

Officer, Dhubri Sugata
Siddhartha Goswami-i
bushisüngdang asü aser idangji
Amir Ali kinungtsü Elifa Khatun
ya August 20, 1997 nü aso aser
tena jabaso Imran Khan ji
February 23, 2013 nü aso ta
bushitet.

Elifa Khatun-i lar mezüng
tanur asodang la arishi küm 15
ser ita trok dang liasü aser iba
ya la tanur asüdang kibong
akümba lir ta bushisüngdang
bushitet.

Iba ya Prohibition of Child
Marriage Act, 2006 alema
inyakba lir aser Assam
Panchayat Act, 1994 nung
Section 111(2) nunga Zilla
Parishad, Anchalik Panchayat,

mesüra Gaon Panchayat nung
züngsem ka asütsü atema pa
mesüra la apuani kiyimtsü lateta
aliba küm matongdang kibong
akümer masütsüla ta lateta lir.

Assam Panchayat Act, 1994
den külemi Assam Panchayat
(Constitution) Rules, 1995 nung
ajemdaker District
Commissioner-i Anchalik
Panchayat züngsem Amir Ali
mapa nungi anentsü tetuyuba
agütsü.

Iba osang ya Panchayat and
Rural Development
Department, Assam State
Election Commission, Dhubri
Zilla Parishad aser Dharamsala
Anchalik Panchayat dangia
yokogo.

Kinungtsü tanur asüdang kibong akümba atema
Panchayat member ka mapa nungi anentsü

Assam kübok West Karbi Anglong district nung December 22, 2025 nü lungkak aitertemi
Karbi Anglong Autonomous Council (KAAC) Chief Executive Member Dr. Tuliram Ronghang'er
ki nung mi senokja rongdoktsüba angur. Kheroni nung lisopurtemi lungkak aitdang tashiyim
agi agientsü merangba anema parnoki gari lenmang mokdang aser tesem aika nung ozüng
alema mapa inyaktsü tenzüka liasü. (Kheroni, December 22)

GOVERNMENT OF NAGALAND

OFFICE OF THE DIRECTOR GENERAL OF POLICE
NAGALAND : KOHIMA

NO. PHQ (B-1)1/Recruitment/Constables/2023/870 Dated, Kohima the 22ndDecember' 2025.
NOTICE

In continuation to this Office Advertisement issued vide PHQ (B-1)1/Recruitment/ Constables/2023/
1687 Dated 30th Sept' 2025, Addendum dated 6th Nov' 2025 & 21st Nov' 2025, and press Notice dated
10th Dec' 2025, all candidates who have been provisionally accepted for Physical/Medical Standards
Tests (PST) scheduled from 07/01/2026 to 13/01/2026, are hereby informed and reminded through
this press notice that they must compulsorily produce photocopies of the mandatory documents listed
in the Advertisement, at their respective District Recruitment Rally venuesfor verification.

MANDATORY DOCUMENTS TO BE PRODUCED AT THE VENUE
1. Proof of Educational Qualification: Class-6 Passed Certificate or higher for Backward Tribes, and

Class-8 Passed Certificate or higher for other Indigenous Naga Tribes of Nagaland from NBSE or
any recognised Board of School Education in India.

2. Proof of Identity: Aadhar Card/ PAN Card/ Driving License.
3. Certificate of Indigenous Inhabitant of Nagaland.
4. Scheduled Tribe Certificate and Backward Tribe Certificate (as applicable), duly signed only by

the District Authority not below the rank of Additional Deputy Commissioner.
5. Proof of Date of Birth: Birth Certificate/ Matriculation or equivalent Admit Card.

Applicants who could not successfully uploaded Backward Tribe Certificate must mandatorily
produce photocopy of the same at the Recruitment Rally venues for verification.They may download
Admit Card generated in the portal.

Candidates who fail to produce any of the abovemandatory documents at the time of the Physical/
Medical Standards Testsshall be liable for rejection of candidature as per the terms and conditions of
the Advertisement.

Further, in view of the large number of candidates, scrutiny of documents will commencefrom 2nd
of January 2026 onwards at all venues. Accordingly, candidates who have successfully generated
their Admit Cards in the Nagaland Police Recruitment Portal are hereby informed to report (Reporting
Time 05:30 A.M.) at their respective District Recruitment Rally venuesfrom the aforesaid date for
documents scrutiny.

This Notice shall be treated as information to all concerned candidates, and no further separate
individual intimation will be issued in this regard.

Sd/-
(VIDELALIE ZASHUMO) IPS

Inspector General of Police (ADM) &
Chairman, Departmental Recruitment Board,

Nagaland, Kohima.

Phnom Penh, Luchii/
December 22 (Agencies):
Southeast Asian linüktem nungi
foreign minister tem Malaysia
nung ajurutepa Thailand aser
Cambodia na tsünda rara
anendaktsütsü asoshi
inyaktepba mapang kidanger
linük ana tsüngda asendenshir
raratepdar.

Hombar anepdang raratepba
ajanga Association of Southeast
Asian Nations (ASEAN)-i July
ita Malaysia aser United States
tir Donald Trump na teyongtsüi
ia yangluba ceasefire
asüngsashitsü atema inyaktepba
amokmerener.

December 8 nü nungi ano
rara tenzükshiba sülen nisung
40 tepsetogo aser linük
anaprongla nung nisung million
tesadang ka pei talidak toktsür
jenshiaogo.

Thailand-i F-16 fighter jets
yoka Banteay Meanchay
province nung bomb pezü
tsükdaktsüba aser Prey Chan
yimtsüng temeket nung mim
aketba gas khaloktsüba atema
Cambodian Ministry of National
Defence-i Hombarnü-i Thailand
aitsüogo, ta Kampuchea Press
state news agency-i

metetdaktsü.
"Ministry-i ashiba agi,

Cambodia nunger sepaitemi
tensa kanga junga sadangdar ta
shiogo. Parnoki kanga tasü ita
linük kümzüka ayutsü atema
nokdakdar aser Cambodia litsü
kümzka ayutsü asoshi kanga
kümküma parnok mapa benoka
inyakdar," ta osang ajanga ashi.

Online nung lemsatepba
video tem nung tanurtem
densema nüburtemi bomb nungi
jenboa alitsü atema tejenokdak
bushia aoba nguogo. Nüburtem
ajak adenshiba mapang
tanurtem jeptepba angashiogo.

Cambodian army-i ashiba
agi, Battambang Province
kübok tesem balala nung artillery
injang aika khaloktsüba sülen
civilian ka yiruogo, ta
Cambodianess news outlet-i
ashi.

Thailand indang Morning
News TV 3-i, Hombar
anepdang, Sa Kaeo Province
nung khatepba osang
metetdaktsüogo. Kasa
sangdong ajangsa, Cambodia
nunger sepaitemi prangbong
tesashi khaloktsü aser iba
ajanga Khok Sung district nung
mi adokdaktsüba den kitem

raksaja liasü.
Hombarnü raratepba dak

sendakba nung Thailand sorkari
kecha telangzüba magütsü.

Hombarnü Cambodia Ato
Kilonser Hun Manet indang
office sangdong ka ajanga
ashiba agi, Deobarnü
nikongtsütsü tashi nung linük
nung nisung 525,000 shi pei
talidak toktsür jenshiogo.
Deobarnüsa Odda Meanchey
nung civilian ka tepseta liasü, ta
interior ministry-i Hombarnü
sangdong ka ajanga
metetdaktsü.

Thai nunger ketdangsürtemi
ashiba agi, par linük nung nisung
400,000 pei talidak ki toktsür
jenshiaogo.

Thai Ato Kilonser Anutin
Charnvirakul-i ashiba agi,
Thailand-i ken o menar ka ama
kodanga inyaksangshi masü.
Deobarnü pai osangbenertem
dang, Cambodia nunger
sepaitemi taoba mapang
atsünger aliba tesemtem ajak
parnoki meyipa agiogo, ta ashi.

Malaysia yimtiba Kuala
Lumpur nung Thailand aser
Cambodia nunger lenirtem
ASEAN senden nung shilem
agitsü liasü. Rara tenzükshiba

Moscow, Luchii/December
22 (Agencies): Moscow south
tsütsü gari nung bomb ka
apokba ajanga Russia sepai
tanishir ka asü, ta
bushisüngdanger temi ashir.

Russia indang Investigation
Committee ajanga Hombarnü
ashiba agi, parnoki training
department tekolakba Lieutenant
General Fanil Sarvarov tepsetba
indang general staff rongnung
bushisüngdangba mapang lir.
Ukrainian special forces shilem
agia alinungbo ta
bushisüngdanger, ta ketdangsür
temi ashi.

Russia yimtiba south tsütsü
Sarvarov indang gari telung
nung tapoktsü oset ya
pokdaktsü, ta bushisüngdanger
temi ashi. Pa iba lendong nung
yiruba zübu agi mozü kidang
asü, ta parnoki ashi.

Yasenevaya Street nung
gari temesüng ka anepdang 7:00
ako (par mapang) meta apok
aser gari telung nung driver
liasü, ta Russian news outlets
temi ashi.

Iba tesem nung tangokba
noksa tem nung gari ka kangasa
mejungi raksar liasü.
Bushisüngdanger aser forensics
team tem iba tesem nung lir.

"Moscow nung aliba
Yasenevaya Street nung
tapoktsü oset ka pokdaktsü.
General staff indang operational
training directorate nung
tekolakba Fanil Sarvarvo iba
lendong nung yiruba nungi asü,"
ta Investigative Committee
odongtar Svetlana Petrenko-i
Russian state news agency
TASS dang ashi.

Moscow indang main
investigative directorate-i
Russian Criminal Code indang

Article 105 indang Part 2 kübok
mapa tamajung inyakba ken o
ka lapokogo, koba ajanga yimya
tamajung nung nisung tepsetba
awajemer aser Article 222.1,
koba ajanga ozüng alema
tapoktsü oset shibelenba indang
shia lir.

Lenir tepsetba indang tasa
aser tebilemba balala bushiba
mapang lir ta lai ashi.

Item rongnung kahi
Ukrainian intelligence services
ajanga ketdang asüba dena lir,
ta Petrenko-i ashi.

Moscow-i February 2022
nungi tenzüka tashi ajak
amsh9ia kidanger linük
makyonga aruba mapang
Russia linük telung aser
Ukraine nung Russia-i
amokbanga aliba tesemtem
nung Ukraine-i tongtipang
nisung kar tepsetba mapa inyak
ta amanger.

December 2024 nung
Lieutenant General Igor Kirillov
tepsetba atema Kyiv-i tenüng
agia lir, shiba Russia indang
nuclear, biological aser chemical
protection forces tekolakba
liasü aser par kima electric
scooter ka nung bomb ka miima
yutsür pokdakja tepset.

Taoba ita Ukraine nunger
osang ajanga ashiba agi, gari
nung bomb ka pokdaktsüba
nung Valery Trankovsky tepset,
shiba Russian naval captain ka
liasü aser civilian tem dak
missile khaloktsütsü totuyuba
agütsüba atema 'war crimes' lir
ta Kyiv-i tai tonglokja liasü.

Russian military officer
Stanislav Rzhitsky, shiba Black
Sea nung submarine ka tanishir
liasü, pa July 2023 nung
Krasnodar yimti nung khaseta
liasü.

Moscow nung Russian general ka bomb agi pokset

sülen linük ana nungi lenirtem
tang mezüngbuba tejak o tejak
na chitepa ajuruteper

Malaysia-i ashiba agi,
ASEAN sensaksem koba
Malaysia indang Minister of
Foreign Affairs Mohamad
Hasan lenisüba nung agir, iba
senden nung tensa mejungi aliba
süngjemdaktsütsü aser rara
tembangdaktsütsü atema
regional bloc-i koda teyari
agütsütettsü aji asadangtsü.

ASEAN team kati US-i
agütsüba satellite-monitoring
data ka metetdaktsütsü aser iba
den raraba tesem nung
tatalokbatem asadangba indang
osang agütsütsü imlar.

"Iba senden ajanga rara agi
kongshir aliba tesemtem
tanaben yimjung dangi anir
arutsü ni imlar. ASEAN-i
parnok temeket nung yimjung
atema takokba tashi jenjang
agitsüla," ta Hasan-i minister
tem senden nung ashi.

Malaysia Ato Kilonser
Anwar Ibrahim-ia, iba senden
ajanga Thailand aser Cambodia
na sadok sadoka sensak
asemtsü asoshi lenmang
lapoktsütsü, mangatettep aliba
bentettsü aser teti atema ajaki

agizüktettsüsa telemtetba ka
agitettsü imlaba lemsatep.

Taoba hopta pai
osangbenertem dang Thailand
nungi Anutin aser Cambodia
nungi Hun Manet napronglai
takaratiba nung ken o bentettsü
atema tejangraba lir ta shiogo.

Kasa mapang nung The US
Department of State-ia
Deobarnü, linük anaprongla
dang rara anentsü, prangbong
hadir tulutem agintsü, landmine
tem toktsüba anentsü aser
Kuala Lumpur Peace Accords
kanga junga benoka inyaktsü
mepeshia metetdaktsüogo.

Parnokisa, Cambodia aser
Thailand na nongita yaritsü
atema ASEAN lenirtem iba
hopta ajurutepba ya pelashishia
agizüker ta shiogo.

ASEAN den külemi US aser
China natia iba mangatettep ya
bentettsütsü asoshi
inyakdangogo, saka tang tashi
nungbo takok nguteta mali.

July ita yangluba ceasefire
aser iba sülen October ita ano
yimjung atema tenangzüktepba
yanglushiba nung aibelenba
atema Bangkok aser Phnom
Penh na kati ka dak tai
tongloktsütepa arudar.

Thai-Cambodia arrtsü nung asendenshir raradar

Moscow, Dec. 22 : Russia yimtiba Moscow south tsütsü gari ka poksar aliba noksa nung
angur. Hombarnü iba lendong nung Russia nunger Lieutenant General Fanil Sarvarov asü.
Gari ka nung tapoktsü oset yutsür Hombarnep pokdaktsü ta ashir. Sarvarov ya Operational
Training Directorate of the Russian Armed Forces' General Staff tekolakba liasü aser pa iba
lendong nung yiruba zübu ajanga asü.

"Teyanglur ka melira shitak aser taiji
shibai bendanger."

B I L E M D A N G A N G

WTC 2025-27: New Zealand
tanabuba jenjangi tuogo

Senior National atema NBA team shimba sangdongogo
Luchii/December 22, 2025
(Agencies): West Indies 2-0
agi akokba sülen New Zealand
team ICC World Test
Championship (WTC) 2025-27
rankings nung tanabuba jenjangi
tuogo.

WTC mezüngbuba koker
aliba team yagi Bay Oval nung
iba asayamung nung tasembuba
Test ya Hombarnü run 323 agi
ayong ayonga kokogo. Iba
asaya akokba sülen parnoki
South Africa ajatetogo aser
parnok jakdang Australia kija lir.

Iba asaya nunga pacer Jacob
Duffy-i kanga junga asayaogo.
Pai tanabuba innings nung run
42 agütsür wicket 5 agia West
Indies pur nem run 138 dang
yangludaktsür asayar ajak out
sütsüba nung teyari tulu agüja
liasü. Duffy-i iba asayamung
nung ajak senteper wicket 23 agi
aser ibayongji pa nem Player of
the Series naroküm agütsü.

Maneni paisa, otsü tasen ka
yanglua Richard Hadlee-i New
Zealand nunger asayartem
rongnungi küm ka nung wicket
timtiba agia record yanglur aliba

pai ajatetogo.
Batter tem aser talisa opener

Devon Conway aser captain
Tom Latham nungeri kanga
junga asayaba ajanga New
Zealand team-i asaya
amokbanger asaya liasü.

Tena ya Test puti otsü nung
kasa asaya nung century anana
yangluba mezüngbuba opening
pair aküm. Ano iba den
Conway-i run 227 aser 100
yanglua New Zealand nunger
rongnungi Test ka nung double
century ka aser century ka
yangluba mezüngbuba asayar
aküm. Pa nem Player of the
Match naroküm agüja liasü.

Iba asaya akokba sülen New
Zealand pur WTC race nung
jenjang junga kümogo, kong
India, Australia aser England
densema lir. India team kidang
junga masayatetba sülen tang
6buba nung lir.

New Zealand pur taruba
asaya England den asayatsü.
West Indies pur  tang
tekububa nung lir aser parnok
Sri Lanka aser Pakistan na
den asayatsü lir.

Luchii/December 22, 2025
(Agencies): Australia captain
Pat Cummins-i, Melbourne nung
England den Test pezübuba
atema Nathan Lyon mapang
shitak nung aneper alitsü malitsü
mejangja ta shiogo.

Deobarnü Adelaide nung
England team run 82 agi koka
Ashes Test akokba asaya nung
Lyon ya tetsüng tachichilen
hamstring yiru aser Adelaide
Oval nungi crutches benerang
tugua liasü. December 26 nü
nungi tenzüka Test pezübuba
asayatsü asoshi anogo pongu
dang anunga lia pa yiruogo.

"Pa mejungi yirur ama
reprangteter. Ken o ano
mejangja, saka nisung ka
crutches bener senzüra hopta ka
tsünga Test asayatsübo kangabo
mimlar," ta Cummins-i ashi.

"Iba nisungba ya melentsü
asoshi tamakoktsü den kasa.
Nüngdakba mapang nung junga

asayatetba tashi aliba dang
masü saka  innings ka azüoka
asayatetbaji kanga tongtibang,
anungji pa melentsü tasak
asütsü.

"Ajisüaka onok rongnung
international cricket
asayadanger aliba aser
domestic cricket nung kanga
junga asayaba asayar kar lir," ta
paisa shisem.

Arishi küm 38 tain Lyon ya
mapang shitak nung taneptsü
mongutetra pa Todd Murphy,
Corey Rocchiccioli aser
Matthew Kuhnemann nunger
rongnung kati melentsü akok.
Kasa mapang nung Cummins-
a Boxing Day test masayatettsü
akok, kechiyong pa yirur temang
anepaluba mapang ka lir.

Cummins masayaba
mapang Steve Smith-i maneni
captain mapa agizüka asayatsü
imlar, shiba Adelaide test
nungbo masaya.

Luchii/December 22, 2025
(Agencies): India ODI aser
Test captain Shubman Gill, pa
indang international career
nung tetsükdaktsü tila ka
ajangshiba sülen pa taruba Vijay
Hazare Trophy atema Punjab
team nung züngoksemogo. Iba
asayamung ya December 24 nü
tenzüktsü.

Gill team nung adenba sülen
Punjab team kanga tashi ita
akümtsü, kong Abhishek
Sharma aser Arshdeep Singh
nata densema lir. Vijay Hazare
Trophy ya India nung over 50
asayaba asayamung
tongtibangtiba lir.

Taruba T20 World Cup aser
New Zealand T20I asayamung

atema Gill meshimba sülen tang
pa domestic cricket asayatsü
asoshi shimogo. Gill atema Vijay
Hazare Trophy ya asaya jenjang
yanglushitsü, form dangi arua
asayatsü aser selector tem dang
white-ball format nung pa
sempet sayutsü asoshi maongka
tajung ka asütsü.

Iba asayamung nung Punjaba
team mezüngbuba asaya
December 24 nü Maharashtra
den asayatsü aser parnok
league asaya tenetprongla
Jaipur nung dang asayatsü.
Punjab team taoba season
quarter-final nung tsük, saka
takümbo parnok batting unit
kanga tajung lir, kong Gill aser
Abhishek na den Prabhsimran

Singh, Anmolpreet Singh,
Naman Dhir, Ramandeep Singh,
Sanvir Singh aser Harpreet
Brar nunger densema lir.

Team nung Abhishek
Sharma bendenlokba ya kanga
jangrademtsü ka asütsü aser
pai team asoshi tongtibang
shilem agitsü imlar. Kasa
mapang nung Arshdeep Singh,
shiba Punjab nunger bowler tem
rongnungi 2024-25 nung wicket
timba agiba asayar liasü, pai anir
bowler tem asayatsü. Pa nem
Gurnoor Brar aser Krish
Bhagat nati teyari agütsütsü.

Ajisüaka Gill, Abhishek aser
Arshdeep nunger ya league
stage sülen asayatettsü
masayatettsü mejangja,
kechiyong India team January
11 nungi New Zealand den ODI
asem aser iba sülen January 21
nungi T20I pongu asayatsü lir.

Punjab pur iba asayamung
nung Mumbai, Goa,
Chhattisgarh, Uttarakhand,
Himachal Pradesh aser Sikkim
den ata lir.

Punjab indang Vijay Hazare
Trophy squad:

Shubman Gill, Abhishek
Sharma, Arshdeep Singh,
Prabhsimran Singh (wk),
Harnoor Pannu, Anmolpreet
Singh, Uday Saharan, Naman
Dhir, Salil Arora (wk), Sanvir
Singh, Ramandeep Singh,
Jashanpreet Singh, Gurnoor
Brar, Harpreet Brar, Raghu
Sharma, Krish Bhagat, Gourav
Choudhary, Sukhdeep Bajwa.

Dimapur, Luchii/December
22 (TYO): Nagaland
Basketball Association (NBA)-
i sangdong ka ajanga 75buba
Senior National Basketball
Championship atema tebur aser
tetsür team shimba
sangdongogo.

Iba asayamung ya January
4 nungi 11 tashi Chennai nung
asayatsü, kong linük kübok
tesem balala nungi sempet
tajung aketba basketball

asayartemi shilem agiba
angutsü.

Don Bosco Basketball Court
nung December 8 nü selection
trials agiba sülen asayar
shimertemi taruba national
asayamung nung Nagaland
tenüng nungi asayatsü atema
asayartem shimogo. Asayar
shimertem rongnung coach aser
ketdangsürtem densema liasü.

Nationals atema shimba
tebur team yamai alitsü:

1. Thejangulie Mekro
(Captain)

2. Salew Kadete (Vice-
Captain)

3. Neisezo Theunuo
4. Benhilo Lorin
5. Cuwe Mero
6. Keneizelhou Kevin Tale
7. Nukshizulu Pongen
8. Alirenba Aier L
9. Sharman Lama
10. Reo Mero
11. Kezevituo Suokhrie
12. Shanchothung Jungio
Coach: Seyievizo Kire
Manager: Neichutuo Rutsa
NBA-i asayamung atema

shimba asayartem nem
tenüngsang agütsüogo. Team ya
coach aser NBA
ketdangsürtem tawabangba
kübok training agitsü. Team
December 30 nü state toktsür
aotsü.

 Senior National Basketball
Championship ya Indian
basketball calendar nung ajaki
kanga dang yongya ataba
asayamung ka lir, kong state
balala nungi asayar tajungtem
aikati shilem agir. NBA-isa, Don
Bosco, Kohima Principal aser
selection trial nung shilem agir
ajak dang kanga pelaba
lemsatepogo.

World Cup atema meshimba sülen Gill Vijay Hazare Trophy asayatsü

Shubman Gill

Boxing Day test nung Lyon
asayatettsü masayatettsü mejangja

Nathan Lyon

